
# Text

ajitasenavyakaranam

// om namah sarvajñaya //

evam maya srutamekasmin samaye bhagavan sravastyam viharati sma
jetavane anathapindadasyarame mahata bhiksusanghena
sardhamardhatrayodasabhirbhiksusahasraih / tadyatha ayusmata
cajñatakaundinyena ayusmata ca mahanamna ayusmata ca revatena
ayusmata ca vakkulena ayusmata ca sariputrena ayusmata ca
purnena maitrayaniputrena ca sravakaniyutaih / te sarve yena
bhagavan yena ca jetavanam viharam tenopasankranta bhagavatah
padau sirasabhivandya bhagavatah puratastasthurdvatrimsata
bodhisattvasahasraih / tadyatha sahacittotpadadharmacakrapravartanena ca
bodhisattvena mahasattvena aniksiptadhurena ca bodhisattvena mahasattvena
maitreyena ca bodhisattvena mahasattvena avalokitesvarena ca
bodhisattvena mahasattvena mahasthamapraptena ca bodhisattvena
mahasattvena / evampramukhairdatrimsata bodhisattvasahasraih / te sarve
yena bhagavan yena ca jetavanam viharam tenopasankranta bhagavatah
padau sirasabhivandya bhagavatah puratastasthuh / atha khalu bhagavan
purvahnakalasamaye nivasya patracivaramatrah sravastim
mahanagarim pindaya pravisat / atha
bhagavanayusmantamanandamamantrayate (asv 104) sma / gacchananda
patram cakrikam sikyamanaya / athayusmananando bhagavatah
srutamatrena patram cakrikam sikyam bhagavate upanamayamasa /
athayusmananando bhagavatah krtañjaliputo bhagavantam
gathabhiradhyabhasata /

yada tvam pravisasi pindapatika vimocaye tvam bahavam hi
praninam /
uttaraye tvam bahavam hi sattva narakabhayajjatijaramahabhaya //

samsaraduhkhakalila mahabhayadvimocaye tvam nara lokanayaka /
mahanubhavo varadaksiniyo vimocayitva punaram hi agami //

athayusmananando bhagavata ima gatha bhasitva tusnim sthito
'bhut / atha bhagavan sravastyam mahanagaryam natidure sthito
'bhut / atha te sarve gavaksatorananiryuhaka hiranyamayah



sphatikamaya rupyamayah pradurabhuvan / tatha sravastyam
mahanagaryam mahantam janakayam samsthito 'bhuvan / atha sa
janakayah samsayajato babhuva ko hetuh kah pratyayah nagarasya
subhanimittam pradurabhut / ma cedam nagaram bhasmapralayam syat /
atha tatra janakaye anekavarsasatasahasrakotiko (asv 105)
vrddhamahallakah purusah samsthito 'bhut / atha sa purusastam
janakayam samasvasayannevamaha / ma bhaisurbhoh kulaputrah /
asminneva prthivipradese jetavanam nama viharah / tatra
sakyamunirnama tathagato 'rhan samyaksambuddho vidyacaranasampannah
sugato lokavidanuttarah purusadamyasarathih sasta devanam ca
manusyanam ca buddho bhagavan / so 'yam sravastim
mahanagarim pindaya pravisat / tasyagamanakalasamaye idam
subhanimittamabhut / atha sa janakayastam jirnakam purusam
krtañjalirevamaha / yattasya bhagavatastathagatasyarhatah
samyaksambuddhasya gunavarnasamudiranasamaye idam subhanimittamabhut
/ drstamatrasya tasya tathagatasyarhatah samyaksambuddhasya
kidrsah punyabhisamskaro bhavisyati / atha sa
jirnakapurusastam janakayam bhagavato gunavarnasamudiranataya
gathabhiradhyabhasata /

yo lokanathasya hi namu yah srune samsaraduhkha vinimuktu so naro
/
apayagami na kadaci bhesyate svargam ca so yasyati sighramevam //

yo lokanathasya hi namu yah srune drdhapratijño
bahukalpakotibhih / mahanubhavo sugato mahatmanah
kalpanakotinayutanacintiyan // (asv 106)
so bodhisattvo sthita gangavalukan kadaci so gacchati durgati bhayam /
yo lokanathasya hi namu yah srune apayagami na kadaci bhesyate //

kalpanakotinayutanacintiya raja sa bhoti sada cakravarti /
yo lokanathasya hi namu dharayet //

yat kiñci purvam sada papu yat krtam sarvam ksayam yasyati
sighrametat /
sakropi devendramahanubhavo kalpanakotinayutanacintiya //

sukhavatim gacchati buddhaksetram paryankabaddho sa ca bodhisattvo /
brahmasvaro susvaru mañjughosa bhavanti varsanasahasrakotibhih //

apayagami na kadaci bhesyate yo lokanathasya hi namu dharayet /

atha sa jirnakah puruso janakayam bhagavato
gunavarnamudirayitva tusnim sthito 'bhut / atha bhagavan
purvena nagaradvarena sravastim mahanagarim pravisto 'bhut /
tatra ca nagaradvare dvadasakotyah padmanam pradurabhuvan / tesu
ca padmesu dvadasakotyo bodhisattvanam paryankanisannah
(asv 107) pradurabhuvan prañjalayah / atha bhagavatah
pravistamatrena sravastyam mahanagaryam
navanavatikotiniyutasatasahasrani sattvanam sukhavatyam



lokadhatau pratisthapitani
caturasitisattvakotiniyutasatasahasranyabhiratya
lokadhatoraksobhyatathagatasya buddhaksetre pratisthapitani /

atha bhagavan anandena saha nagaravalambikaya darikaya grhe samagato
'bhuta / atha bhagavan nagaravalambikaya darikaya grhe cakrikam
katakatapayamasa / atha sa darika tam cakrisabdam srutva
samsayajatabhut / ko hetuh kah pratyayah / mama grhe na kadacit
pindapatika agato 'bhut / atha sa nagaravalambika darika
sunyakaragrhe nisanna asrukanthi rudanti paridevanti
sthitabhut tiksnadharamasim gavesanti paridevanti rudanti
sthitabhut / atha sa darika sunyakaragrhe nisanna
paridevanti asrukanthi rudanti gathabhiradhyabhasata /

aho bata duhkhu daridrake grhe varam mama maranu na capi jivitam /
kim capi me karyusu jivitena yadyaivaham duhkhu sarira piditam
//

kana.......................hyatranam bhavate parayanam / anathabhuta
ahamadyameva yadyaivaham jata daridrake grhe // (asv 108)

atha sa nagaravalambika darika sunyakaragrhe nisanna ima
gatha bhasitva tusnim sthitabhut /

atha suddhavasakayiko devaputro 'ntariksagatah sthitascintayati sma /
pasyeccedimam bhagavan /
anekaduskarakotiniyutasatasahasracirnacaritah sa
sakyamunistathagato nagaravalambikaya darikaya grhe sthito 'bhut /
atha suddhavasakayiko devaputrah satasahasramulyam muktaharam
grhitva satarasabhojanapitakam grhitva kasikani vastrani
grhitva yena nagaravalambikaya darikaya grham tenopasankranto
'bhut / atha suddhavasakayiko devaputro nagaravalambikam
darikamevamaha / pravara darike imani kasikani vastrani
imanyanekasatasahasramulyanyabharanani / pravrtya cedam
satasahasramulyam muktaharam grhitva imam
satarasabhojanapitakam grhitva bhagavantamupanamaya / atha sa
darika tani kasikani vastrani pravrtya satasahasramulyam
muktaharam grhitva tam satarasabhojanapitakam grhitva yena
bhagavamstenopasankranta / upasankramya bhagavantamupanamayati sma /
atha bhagavan tam nagaravalambikamevamaha / parinamaya tvam darike
yatha parinamitam
vipasyisikhivisvabhukkakutasundakanakamunikasyapaprabhrtibhih
sadbhistathagatairarhadbhih samyaksambuddhaih / anto bhavisyati
stribhavadanto bhavisyati daridragrhat / atha sa darika tam
pindapatam parinamayitva (asv 109) bhagavantamupanamayamasa /
anena pindapatakusalamulena ma kasmimscid daridragrhe upapadyeya
/

atha sa nagaravalambika darika tam pindapatam parinamayitva
bhagavate dattva svagrhagamanamarabdha / atha bhagavan tam



nagaravalambikam darikamevamaha / pratinivartasva darike /
purvejatinidanam samanusmarami / tadaham parikirtayisyami / atha
sa darika pratinivrtya sarvangapranipatena bhagavantam prapatita
/ atha sa nagaravalambika darika bhagavantam gathabhiradhyabhasata /

avasyam me purvakrtena karmana yenaham jata daridrake grhe /
karohi karunya mamam hi duhkhita vinivartayasva naraka hi palan //

karohi karunya mama duhkhitaya istribhava upapannu nayaka /
tvam lokanatha jaravyadhisoka vimocaye mam mama duhkhitayah //

tranam bhavahi saranam parayanam vimocayahi mama
duhkhitayah / krtam hi natha pranidhim tvaya hi ye keci sattva
iha jambudvipe // (asv 110)
tisthanti ye vai dasasu disasu sattva hi sarve sukhita karisye /
sarve ca ham mocayi duhkhasagarat tranam bhavahi saranam
parayanam //

tvayam hi natha mayi mocayi jagat avasyam me purvakrtena karmana /
yenaham jatu daridrake grhe tranam bhavahi mama duhkhitayah
//

bhavam tu natha jaravyadhimocakam tranam bhavahi guna
sañcitagra /
na ca karisye punareva papam yadvedayami imi vedanani //

krpam jani...............magra sattva tranam bhavahi saranam
parayanam /
ye keci sattva iha jambudvipe namam ca vai dharaya pasca kale //

parinirvrtasya tata pascakale bhavisyati sasanavipralopam /
yatakiñci papam tadapurva yat krtam sarvam ksayam yasyati
sighrametat //

atha sa nagaravalambika darika bhagavantam gatha bhasitva punarapi
grhagamanamarabdha / atha bhagavan tam nagaravalambikam (asv 111)
darikam kalavinkarutasvaranirghosenaivamaha / pratinivartasva
darike purvajatinidanam samanusmarami tadaham parikirtayisyami /
atha sa darika pratinivrtyaivamaha /

parikirtaya lokavinayakadya yadyat krtam papa sada sudarunam /
avasya me papu krtam sudarunam yenaham jatu daridrake grhe //

tvam sarthavahu iha sarvaloke vimocaye mam iha istribhava /
tranam bhavahi saranam parayanam krtajñaham nitya
bhavami nayake //

samsravaye mam imu dharmanetri nasau kadacittajate apayam /
samsodhayi karma yathakrtam maya tranam bhavahi saranam
parayanam //

asangajñani varalokanayaka vandami natha saranam krtañjali //



atha bhagavan tam darikamevamaha / bhutapurvo darike atite 'dhvani
asankhyeyaih kalpai ratnasikhi nama tathagato 'rhan samyaksambuddho
vidyacaranasampannah sugato lokavidanuttarah purusadamyasarathih
sasta devanam ca manusyanam ca buddho bhagavan / tena (asv 112)
khalu punah samayena padmavati nama rajadhanyabhut / tena khalu punah
samayena padmavatyam rajadhanyam padmaprabho nama grhapatirabhut /
tasya padmaprabhasya grhapatestvam duhita 'bhuh / tena khalu punah
samayena gramanagaranigamajanapadesu pindapatiko bhiksuh
pindapatayavatarati / yada tvadgrhamagato 'bhuta tada tvam
darike pindapatam grhitva grhanniskranta punareva
pravista 'bhuh / na caham munditasiraso 'dhanyasya
pindapatam dasyami / tena karmopacayena tvaya darike
dvadasakalpasahasrani punah punardaridragrhe duhkhanyanubhutani /
ekena tvaya darike kusalamulena bodhivyakaranam pratilapsyase /
yattvaya tasya bhikso rupalingasamstha na drsta bhavisyasi
tvam darike anagate 'dhvani acintyairaparimanaih kalpairnagaradhvajo
nama tathagato 'rhan samyaksambuddho vidyacaranasampannah sugato
lokavidanuttarah purusadamyasarathih sasta devanam ca
manusyanam ca buddho bhagavan loke / atha sa darika bhagavantam
trih pradaksinam krtvaivamaha / kidrsam bhagavan mama
buddhaksetram bhavisyati yatraivaham buddho bhavisyami /
bhagavanaha / aparimitagunasañcaya nama sa buddhaksetram
bhavisyati / yadrasi ca sa sukhavati lokadhatuh tadrsam
tadbuddhaksetram bhavisyati / paryankanisanna aryopapaduka
bodhisattva bhavisyanti / idrsam tadbuddhaksetram / (asv 113)

atha ca sa darika tusta udagra attamanah pramudita
pritisaumanasyajata svagrhagamanamarabdha / atha bhagavamstam
darikamevamaha / tvam darike saptame divase kalam karisyasi /
kalam krtva / purvasyandisi magadhavisaye raja ajitaseno nama /
tasya rajño 'jitasenasya antahpurasahasramasti / tasya khalu puna rajño
'jitasenasya putro janisyase / esa eva tava pascimo garbhavaso
bhavisyati /

atha bhagavan pascimakena nagaradvarena sravastya mahanagarya
niskranto yena jetavanam viharastenopasankrantah /
athayusmananando bhagavantam durata evagacchantam drstva
padau sirasabhivandya trih pradaksinikrtya bhagavantam
gathabhiradhyabhasata /

suvarnavarnam varalaksanarcitam
dvavimsatilaksanarupadharinam /
yada tvaya agatu pindapatika vimocayitva iha sarvasattva //

sukhena samsthapayi sarvasattva maitribalam sarvajagattvaya krtam /
sa pindapatam varamandanayaka vimocitaste jagati bhaya ca //

ye bodhisattva iha jambudvipe sarve ca margam tava darsayanti / (asv 114)
parinirvrtasya sada pascakale dharetu sutram imu buddhavarnitam //



parinirvrtasya tava pascakale bhavisyati sasanavipralopam /
imam nayam dharayi sutraratnam //

athayusmanananda ima gatha bhasitva bhagavantam trih
pradaksinikrtya bhagavatah puratastasthau / atha
bhagavanayusmantamanandamamantrayate sma / gacchananda
gandimakotaya / te sravakah paribhoksyanti pindapatam /
athayusmananando bhagavantamamantrayate sma / kidrsam bhagavan
gandisabdasya kusalamulam bhavisyati / bhagavanaha / srnu
ananda gandisabdasya kusalamulam parikirtayami / ye kecidananda
gandisabdam srosyanti tesam pañcanantaryani krtyani
pariksayam yasyanti / avaivartikaste bhavisyanti ksipram
canuttaram samyaksambodhimabhisambhotsyante / ananda aha / kidrsam
bhagavamstaih sattvaih kusalamulamavaropim / bhagavanaha / srnu
ananda ye sattvah pascime kale pascime samaye mama parinirvrtasya
saddharmavipralope vartamane saddharmasyantardhanakalasamaye
gramanagaranigamajanapadarastrarajadhanisu ye sattva va
aranyayatane gandayakotanasabdam srosyanti namo buddhayeti
karisyanti tesam pañcanantaryani karmani pariksayam (asv
115) yasyanti / idrsanyananda gandisabdasya kusalamulani /
athayusmananandah santaprasantena gandimakotayate sma / atha
tena gandisabdena sarve te mahasravakah sannipatita abhuvan /
yatha yatha asane nisannah pindapatam paribhuñjante sma /
atha tatraiva sravakamadhye nandimitro nama mahasravakah sannipatito
'bhut sannisannah / atha bhagavanayusmantam nandimitram
mahasravakamamantrayate sma / gaccha tvam nandimitra mahasravaka
purvasyandisi magadhavisaye rajño 'jitasenasya
kalyanamitraparicaryam kuru / atha nandimitro mahasravako
bhagavantamevamaha / na bhagavan saksyamastam prthivipradesam
gantum / durasadaste sattvah / te mam jivitadvyavaropayisyanti /
atha bhagavanayusmantam tam nandimitram mahasravakamevamaha / na
te sattvaste saksyante balagramapi kampayitum prageva
jivitadvyavaropayitum / atha nandimitro mahasravakah
pratyusakalasamaye suvarnavarnam vastram pravrtya yena
purvasyandisi magadhavisaye rajño 'jitasenasya rajadhani
tenanukranto 'bhut / atha raja ajitasenastam nandimitram
mahasravakam drstva tusta udagra attamanah pramuditah
pritisaumanasyajato 'bhut / atha rajñajitasenena amatyah presito
'bhut / gacchainam bhiksumanaya / tada so 'matyo yena nandimitro
mahasravakastenopasankrantah (asv 116) / atha so 'matyo nandimitram
mahasravakamevamaha / agaccha mahasravaka bhikso raja te
ajñapayati / atha nandimitro mahasravako 'matyamevamaha / mama rajña
kim karyam mama raja kim karisyati / athamatyo yena
rajajitasenastenopasankrantah / tam rajanamajitasenamevamaha / na
ca sa bhiksustava parsve agacchati / atha rajñajitasenena
pañcamatyasatani presitani / na ca sa bhiksurajño 'jitasenasya
parsvamagacchati / atha sa raja svakenaivatmabhavena yena sa



nandimitramahasravakastenopasankrantah / upasankramya
krtañjalirevamaha / agaccha bho bhikso mama rajadhanim pravisa /
atha raja ajitaseno daksinahaste tam bhiksum grhitva svakam
rajadhanim pravisto 'bhut / atha rajñajitasenena nandimitrasya
bhiksoh simhasanam dattamabhut / atha rajajitaseno bhadrapithake
nisadya tam nandimitram mahasravakamevamaha / kutra tvam bhikso
gacchasi / ko hetuh kah pratyayah / atha nandimitro mahasravako
rajanamajitasenamevamaha / ye kecid bhiksupravrajitaste sarve
bhiksaharah pindapatamavacarantah paribhuñjanti / atha raja
ajitasenastam nandimitram mahasravakamevamaha / paribhunksva mama
grhe pindapatam / yavajjivam pindapatam pradasyami / yadi
te bhikso mama svamamsena karyam svamamsam dasyami / atha
nandimitro mahasravako rajanamajitasenam gathabhiradhyabhasata /
(asv 117)

bhuñjami tadbhojanu yad dadahi mrstannapanam rasapanamuktamam /
klesa hi nirmukta tvaya bhavisyasi sudurlabham labdha manusyalabham
//

sudurlabham sasanu nayakasya sraddhaprasadam paramam sudurlabham /
ye sasane pravrajita ca bhiksava sudurlabham sasanu nayakanam //

sudurlabham sugatavarasya darsanam namo 'stu te buddha mahanubhavo /
namo 'stu te dharmamayam mahamune namo 'stu te klesavicaksanaryam //

namo 'stu te sarvajarapramoksanat namo 'stu te marganidarsanaryam /
namo 'stu te margapathasya darsakam namo 'stu te bodhipathasya darsakam //

atha nandimitro mahasravako rajanamajitasenam bhagavato
gunavarnamudirayitva tusnim sthito 'bhut / atha
rajanamajitasenam tam nandimitro mahasravako
gathabhiradhyabhasata /

sudurlabham bhiksu tathaiva darsanam sudurlabham tasya bhaveya
darsanam / (asv 118) ye bhiksusanghasya dadeya danam na tasya yaksa
na ca raksasasca //

na pretakusmandamahoragasca vighnam na kurvanti kadaci tesam /
ye bhiksusanghaya dadanti danam sudurlabham tasya manusyalabham //

yo durlabham darsanu bhiksubhavam sudurlabham
kalpasatairacintiyaih /
yo lokanathasya hi namu dharaye kalpana kotinayutanacintiya //

na jatu gacche vinipatadurgatim yo idrsam pasyati bhiksurajam /
na tasya bhoti vinipatadurgatim yo idrsam pasyati bhiksurajam //

kalyanamitram mama margadarsako (yam) sa agataye mama
pindapatika /
yo dasyate asya hi pindapatam mukta na bhesyanti jarartavyadhaya
//



klesa vinirmukta sada tu bhesyati ye tasya dasyantiha pindapatam //

atha sa raja ajitaseno nandimitram mahasravakam
gunavarnamudirayitva tusnim sthito 'bhut / atha nandimitro
mahasravako (asv 119) rajanamajitasenamevamaha / evamastu maharaja
bhuñje pindapata tava grhe / atha raja ajitasenah khadaniyena
bhojaniyena tam nandimitramahasravakam santarpayati sma /

atha nandimitramahasravako rajanamajitasenamevamaha / kim tava
maharaja asmin prthivipradese udyanabhumirasti / raja aha / asti
mahasravaka udyanabhumirmama ramaniya susobhana / nandimitra aha /
gacchamyaham maharaja / tamudyanabhumim prekse / raja aha /
gaccha nandimitra / udyanabhumim preksasva / atha
nandimitramahasravako yena rajño
'jitasenasyodyanabhumistenopasankrantah / atha tatrodyanabhumau ye
udyanagunaste sarve santiti / ya graismikyah puskarinyastah
sitalajalaparipurna ya varsikyasta natyusna
natisitalajalaparipurnah / tasca puskarinyah
suvarnasopanasañcchanna divya ramaniyah / ye ca
jambupakaparibhogagunaste sarve santiti /
adhimuktakacampakasokamucilindapatalasumanasaugandhikapuspani
santiti / (asv 120) ye tiryagyonigatah paksinah
sukasarikacakravakamayurakokiladayaste nanarutani kurvanti sma / atha
tatraiva udyanabhumau suvarnavarnah suvarnatundah
suvarnapaksah suvarnapadah paksinah pradurbhutah / te
sarve buddhasabdam niscarayanti / atha nandimitramahasravako yena
rajño 'jitasenasya rajadhani tenopasankrantah / atha raja
ajitasenastam nandimitram mahasravakamevamaha / agatastvam
mahasravaka / drstodyanabhumih / nandimitra aha / drsta
mayodyanabhumi ramaniya susobhana / atha nandimitram
mahasravakam raja ajitaseno gathabhiradhyabhasata /

ye jambudvipe paribhogamasi adhimuktakacampakadhanuskarika /
asokamucilinda tathaiva patala saugandhikasca sumana ca varsika //

tada pariyatra naditiranirmita suvarnavarna sada paksina
abhut /
margam ca te darsayi agrabodhaye
divya manojña madhurasvaramsca
samsravayisyanti ca nityakalam //

atha nandimitramahasravako rajño 'jitasenasya gatha bhasitva
tusnim sthito 'bhut / atha raja ajitaseno bherim parahante sma /
(asv 121) atha tena bherisabdena sametyamatyaganastam
rajanamajitasenamevamaha / kasyarthe maharaja bheri parahata / atha sa
raja aha / hastiratham ca asvaratham ca sajjam krtam syat /
ahamudyanabhumim gamisyami kridanarthaya / atha ta amatyakotyo
vacanam srutva sighrameva tad hastirathamasvaratham sajjam
krtavatyah / atha tena ksanalavamuhurtamatrena rajajitaseno yena



sodyanabhumistenopasankrantah / sa ca
nandimitramahasravakastenaivopasankranto rajanamajitasenamevamaha /
asmin prthivipradese maharaja mama kutikam karayitavyam yatraham
sannisannastava grhe pindapatam paribhoksyami / atha raja
ajitaseno nandimitramahasravakamevamaha / kidrsam tava kutikam
karayitavyam / nandimitra aha / yadrsastava maharaja
mahacittotpadasraddhaprasadastadrsam kutikam karaya / atha
raja ajitaseno jyesthamatyamevamaha / asminneva prthivipradese
kutikam karaya / atha jyesthamatyo rajanamevamaha / kidrsam
maharaja kutikam karayami / raja ajitasena evamaha /
trimsadyojanani dirghena sadyojananyurdhvayam
saptaratnamayam manimuktisañcchaditam kutikam karaya / atha so
'matyah kutikam karayati / saptaratnamayam (asv 122)
manimuktisañcchaditam karayitva yena raja
ajitasenastenopasankranto rajanamajitasenamevamaha / krtam maharaja
maya kutikam yadrsamajñaptam / raja aha / tatraiva
prthivipradese cankramah karayitavyascaturyojanani dirghena dve
yojane vistarena / atha so 'matyastam cankramam karayitva yena
raja ajitasenastenopasankranto rajanam gathabhiradhyabhasata /

krtam maya cankramu susthu sobhanam ajña tvaya yat
krtapurvameva ca /
sattvana moceti prakrtim subhasubham vimocaye pranina sarvametat
//

aho sulabdha pranidhikrtam tvaya vimocayi sarvajagat sadevakam /
pranidhim krtam yattvayamidrsam bhave dharmam prakaseti me
dharmabhanako //

nisanna sthitva kutika ca cankrame ajña krtam yat tvaya
yadrsi krta /
sa cankramam caiva krtam susobhanam maniratnasañcchadita tam
ca bhumim //

atha raja ajitaseno yena svaka rajadhani tenopasankrantah / atha
nandimitramahasravakah pratinivrtya tatraiva (asv 123) kutike
nisanno vikiranam nama bodhisattvasamadhim samapanno 'bhut /
anyena kesananyena nayananyanyena dantananyena griva anyena bahu
anyena hrdayamanyenodaramanyenoru anyena janghe anyena padau samapanno
'bhut / atha sa raja ajitasenah saptahasyatyayena tam bhiksum na
pasyati /

atha raja jyesthakumaramevamaha / agaccha kulaputra gamisyami
tam kutikam / yena sa bhiksustenopasankramisyami / atha sa raja
saputro yena sa kutika tenopasankranto 'bhut / atha sa raja
ajitasenastam bhiksumatmabhavam khandam khandam krtam
drstva samsayajato 'bhut / santrastaromakupajato vastrani
patyan paridevan rudan asrukanthah putramevamaha / anaya putra
tiksnadharamasim / atmanam jivitad vyavaropayisyami / atha sa



rajakumarah prañjalim krtva rajanam gathabhiradhyabhasata /

ma sokacittasya bhave nrpendra ma vedayi vedanamidrsani /
atmaghatam karitva tu niraye tvam gamisyasi /
rauravam narakam capi gamisyasi sudarunam //

daksiniyo ayam loke jaravyadhipramocakah / (asv 124)
na cayam ghatito yaksairna bhutairna ca raksasaih /
bodhisattvo 'pyayam loke jaravyadhipramocakah //

daksiniyo ayam loke jaravyadhipramocakah /
durlabho darsanam asya bodhimargasya darsakah //

kalyanamitramayam asi tava karanamagatam /
daksiniyo ayam loke sarvasattvasukhavaham //

sarvajñam paramipraptam lokanathena presitam /
drdhaviryam drdhasthamam lokanatham maharsinam //

yo nama tasya dhareti nasau gacchati durgatim /
apayam na gamisyanti svargalokopapattaye //

atha sa rajakumarastam pitaram gatha bhasitva tusnim sthito
'bhut / atha raja ajitasenah svakam putramevamaha / katham tvam
kumara janise yadayam bhiksuh samadhim samapanno 'bhut / atha
sa rajakumara evamaha / pasya maharaja ayam
bhiksurbodhisattvasamadhim samapannah sarvaklesavinirmukto
bhavasagaraparangatah sarvasattvahitartham ca margam darsayate
subham / atha sa rajakumaro rajanamevamaha / agaccha tata cankramam
gamisyamah / atha sa raja sa ca rajakumaro bahubhirdarakasataih
sardham yena sa cankramastenopasankrantau / atha sa bhiksustatah
samadhervyutthito rajanamajitasenamevamaha / agaccha maharaja kim
karosyasmin sthane / (asv 125)

atha raja tam bhiksu drstva maulipattam rajakumarasya
dadati / tava rajyam bhavatu / dharmena palaye nadharmena /
rajakumara aha / bahunyasankhyeyani rajakaryani maya krtani /
na ca kadacittrptirasit / tava tata rajyam bhavatu / na mama rajyena
karyam na bhogena naisvaryadhipatyena karyam / tava rajyam bhavatu
tata / dharmena palaye nadharmeneti /

atha raja yena sa bhiksustenopasankrantah prañjalirevamaha /

sudurlabham darsanatubhyamarsah krtañjalih samabhimukhi
nayakanam /
moksagamam darsanu tubhyamarsah sudurlabham
karmasatairacintiyaih //

ye darsanam dasyati tubhyamarsa mukta ca so bhesyati
kalpakotibhih /
na jatu gacche vinipatadurgatim yo namadheyam srnute muhurtam //

raja aha /



nisadya yugye ratanamaye subhe vrajamyaham yena sa rajadhanim /
dadamyaham bhojanu suprabhutam dadamyaham kasikavastrametat / (asv
126) suksmani jalani ca samhitani yam civaram tubhya dadami
adya //

atha sa bhiksu ratnamaye yugye grhitva yena rajadhani
tenopasankrantah / santarpito bhojanena / atha nandimitramahasravako
rajanamajitasenam gathabhiradhyabhasata /

santarpito bhojana suprabhutam mrstannapanarasamuttamam subham /
ye bhiksusanghaya dadanti danam te bodhimandena cirena gacchata
//

sudurlabham darsana nayakasya na cirena so gacchati buddhaksetram /
amitayusasya varabuddhaksetre sukhavatim gacchati sighrametat //

atha nandimitramahasravakah ajitasenasya rajño gatha bhasitva
tusnim sthito 'bhut / atha raja ajitaseno bherim parahanti sma /
atha tena bherisabdena sarvasta amatyakotyo rajanamevamahuh /
kasyarthe maharaja bheri parahata / raja aha / saptame divase
hastirathamasvaratham sajjam krtam syat / aham saptame divase
jetavanam nama viharam gamisyami sakyamunestathagatasyarhatah
samyaksambuddhasya darsanaya vandanaya paryupasanaya dharmasravanaya
(asv 127) / athamatyakotyastam rajanamajitasenamevamahuh /
krtamasmabhih maharaja hastirathamasvaratham sajjam / atha raja
ajitaseno hastirathe avaruhya tam ca nandimitramahasravakam ratnamaye
rathe avarohya yena jetavanam viharastenopasankrantah / atha bhagavan
rajanamajitasenam durata evagacchantam drstva tan
sarvasravakanamantrayata / sarvairnanarddhivikurvitam darsayitavyam
/ atha te sarve mahasravaka jvalamalam nama bodhisattvasamadhim
samapanna abhuvan / atha raja duratastam jvalamalam drstva
nandimitramahasravakamevamaha / kasyarthe imam parvatam
jvalamalibhutam pasyami / nandimitra aha / atra
sakyamunistathagato 'rhan samyaksambuddhah sthitim dhriyate yapayati
dharmam ca desayati / te ca bodhisattva jvalamalam nama
bodhisattvasamadhim samapannah / atha raja ajitaseno
hastirathadavatirya padabhyam putrasahasrena sardham yena
bhagavamstenopasankrantah / atha bhagavan suvarnavarnena kayena
vyamaprabhaya cankramate sma / atha raja ajitaseno bhagavato
rupavarnalingasamsthanam drstva murcchitva dharanitale
nipatitah / atha bhagavan suvarnavarnam bahum prasarya tam
rajanamutthapayati sma / uttistha maharaja kasyarthe prapatitah /
raja aha / (asv 128)

bahuni kalpani acintiyani jatisatakoti acintiyani /
na me kadacidiha drstarupam tvam lokanatho varadaksiniyo //

tvam sarthavaha jaravyadhimocakam suvarnavarnam
varalaksanangam /
dvatrmsata laksanadharinam mune nasau kadacidvrajate



apayabhumim /
yo lokanathasya hi rupu pasye tvam lokanatha sirasa namasyami //

atha raja ajitasenah krtañjalih bhagavantamevamaha / aham bhagavan
tava sasane pravrajisyami / atha bhagavan tusta udagra attamanah
pramuditah pritisaumanasyajatah / alabdhalabha ye tatra mama
sasanam vaistarikam bhavati / tam rajanamajitasenamevamaha / gaccha
tvam maharaja svagrhe saptame divase agamisyami /

atha raja ajitasenastusta udagra attamanah pramuditah
pritisaumanasyajatastam kalyanamitram bhiksum puratahsthapya
svagrham gatva sarvanamatyanamantrayate sma /
sarvairgramanagaranigamajanapadaih patham sodhayitavyam grhe grhe
dhvajanyucchrapitavyani grhe grhe ratnamayani (asv 129) kumbhani
paripurayitavyani / tada taih sarvairamatyairajñatam /
sarvagramanagaranigamajanapadaih patham sodhitam
dhvajanyucchrapitani ratnamayani kumbhani paripuritani / yatra raja
ajitasenah prativasati tatra dvadasakotyo dhvajanamucchrapita
dvadasakotyo ratnamayanam kumbhanam paripuritah / yavat
saptame divase tathagato 'rhan samyaksambuddhah
sariputramaudgalyayananandapurnamaitrayaniputrapramukhairmahasrav
akasanghaih parivrtah puraskrtah ajitasenasya rajño
rajadhanimanupraptah / atha raja ajitasenah puspapitakam
grhitva kalyanamitram puratahsthapya bhagavantam
puspairavakiran bhagavantamevamaha / anena kusalamulena sarvasattva
anuttaram samyaksambodhimabhisampadyante / atha rajña ajitasenena
asanani prajñaptani / tasya bhagavatah simhasanam pradattam / atha
bhagavan simhasane nisanno rajño 'jitasenasya dharman desitavan
/ atha rajña ajitasenena prabhutenaharena khadaniyena bhojaniyena
santarpitah / atha raja ajitaseno jyesthakam rajakumaram dadati
/ imam rajakumaram pravrajaya / tadaham pascat pravrajisyami /
atha bhagavanayusmantamanandamamantrayate sma / gacchananda imam
rajakumaram pravrajaya / (asv 130) athayusmatanandena sa
rajakumarah pravrajitah / saha pravrajitamatrena arhatphalam
praptamabhut / sarvabuddhaksetrani pasyati sma / atha sa rajakumaro
'ntariksagatastam pitaram gathabhiradhyabhasata /

ma vilamba kurute tata ma khedam kiñci yasyasi /
aho sulabdham sugatana darsanam aho sulabdham sugatana labham //

aho sulabdham paramam hi labham pravrajyalabham sugatena varnitam /
samsaramokso sugatena varnitam pravrajya sighram ma vilamba tata
//

ma khedayi lokavinayakendram
sudurlabham labdha manusyalabham sudurlabham darsanu nayakanam /
sigham ca pravrajya maya hi labdham praptam maya uttamamagrabodhim /
srutva na raja tada putravakyam sa pravraji sasani nayakasya //

atha rajakumaro 'ntariksagato gatham bhasitva tusnim



sthito 'bhut / atha raja ajitasenah putrasya vakyam srutva tusta
udagra (asv 131) attamanah pramuditah pritisaumanasyajato
bhagavantamuddisya viharam karayati sma / turyakotyo 'nupradattah /
antahpurasahasramasyastrindriyamantarhitapurusendriyam pradurabhut /
atha raja ajitaseno bhagavatah sasane pravrajito 'bhut /
tascamatyakotyo bhagavatah sasane pravrajita abhuvan /
taccantahpurapurusasahasram pravrajitamabhut / bhagavan
rajanamajitasenam pravrajya yena jetavanam viharastena
gamanamarabdhavan /

athayusmananando bhagavantamevamaha / ayam raja ajitaseno rajyam
parityajya viharam karayitva bhagavatah sasane pravrajito 'bhut /
asya kidrsam kusalamulam bhavisyati / bhagavanaha / sadhu sadhu
ananda yattvaya parikirtitam / ayam raja ajitaseno mama sasane
pravrajito bhavisyati / anagate 'dhvanyaparimitaih
kalpairacintyairaparimanairajitaprabho nama tathagato 'rhan samyak
sambuddho loke bhavisyati vidyacaranasampannah sugato lokavidanuttarah
purusadamyasarathih sasta devanam ca manusyanam ca buddho
bhagavan / ananda aha / ayam nandimitramahasravako rajñah
kalyana mitramabhut / kidrsam vasya kusalamulam bhavisyati /
bhagavanaha / (asv 132) ayamananda nandimitramahasravakastatraiva
kalasamaye nandiprabho nama tathagato 'rhan samyaksambuddho loke
bhavisyati / ananda aha / kidrsam bhagavan tesam
tathagatanam buddhaksetram bhavisyati / bhagavanaha /
aparimitagunasañcaya nama sa buddhaksetram bhavisyati yatreme
tathagata bhavisyanti / ananda aha / ya imam dharmaparyayam
sakalam samaptam pascime kale pascime samaye samprakasayisyati
tasya kidrsah punyaskandho bhavisyati / bhagavanaha / yada
mayananda duskarakotiniyutasatasahasrani caritva bodhirabhisambuddha
tada te sattva bodhimabhisambhotsyante / ya etaddharmaparyayat
catuspadikamapi gatham srosyanti avaivartikasca te sattva
bhavisyantyanuttarayam samyaksambodhau / ananda aha / ya imam
dharmaparyayam dharmabhanakah samprakasayisyanti tesam
kidrsam kusalamulam bhavisyati / bhagavanaha / srnu ananda
raja bhavisyati cakravarti caturdvipesvarah / ya imam
dhamaparyayam sakalam samaptam samprakasayisyanti muktasca
bhavisyanti jatijaravyadhiparidevaduhkhadaurmanasyopayasebhyah
parimukta bhavisyanti / ananda aha / ye pascime kale pascime samaye
sattva imam dharmaparyayam pratiksepsyanti na pattiyisyanti
tesam ka gatirbhavisyati kah parayanam / (asv 133) bhagavanaha /
alamalamananda / ma me papakam karmaskandham pariprccha / na maya
sakyam parikirtayitum / anyatra buddhakotibhirnasakyam parikirtayitum
/ ananda aha / parikirtaya bhagavan parikirtaya / sugato bhagavanaha /
srunu ananda saddharmapratiksepakasya gatim parikirtayisyami /
raurave mahanarake hahahe mahanarake avicau mahanarake tiryagyonau
yamaloke ca pretavisaye bahuni kalpasahasrani duhkhamanubhavitavyam /
yadi kadacinmanusyaloke upapatsyate dirghasuskatalukantho



bhavisyati / dvadasayojanani tasya jihva bhavisyati / dvadasahalyani
pravahisyanti ye evam vagabhasisyante / ma bhoh kulaputra bhoh
kvacit saddharmam pratiksepasyatha / saddharmapratiksepakasya evam
gatirbhavati / ananda aha / kena hetuna bhagavan saddharmah pratiksipto
bhavati / bhagavanaha / ye sattvah pascime kale pascime samaye
etesam sutranudharakanam dharmabhanakanamakrosisyanti
paribhasisyante kutsayisyanti pamsayisyanti tasya
dharmabhanakasya dustacittamutpadayisyanti tebhyah saddharmah
pratiksipto bhavisyati / yah sattvah (asv 134)
trisahasramahasahasryam lokadhatau sattvanamaksinyutpatayet
ayam tato bahutaramapunyaskandho bhavet / evameva ya etesam
sutradharakanam dharmabhanakanam dustacittapreksita
ayam tato bahutaramapunyaskandham prasavisyate /

atha anando bhagavato gathah pratyabhasata /

bahusutrasahasrani srutam me sastusammukhat /
na came idrsam sutram srutapurvam kadacana //

parinirvrtasya sastusya pascatkale subhairave /
idam sutram prakasisye dharayisye imam nayam //

yatra sutraratne asmim pascatkale bhavisyati /
raksam karisyami tesam pascatkale subhairave //

pratiksipisyami nedam gambhiram buddhabhasitam //

athayusmananando bhagavato gatha bhasitva tusnim sthito
'bhut / atha kasyapo mahasravako bhagavantam gathabhiradhyabhasata
/

suvarnavarnam varalaksanangam dvatrimsata
laksanadharinam jinam / subhasitam sutra mahanubhavagam
gambhiradharmam nipunam sudurdrsam // (asv 135) prakasitam
sutramidam niruttaram ma pascakale parinirvrte jite /

dharisye mam sutranayam niruttaram /
athayusman saradvatiputro bhagavantam gathabhiradhyabhasata /
namo 'stu te buddha mahanubhava prakasitam sutramidam niruttaram /
parinirvrtasya tava lokanayaka likhisyati sutrametam niruttaram //

na capi so gacchati durgatibhayam svargam ca so gacchati ksiprametat //

athayusman purno maitrayaniputro bhagavantam
gathabhiradhyabhasata /

krtajño bahusattvanam mocako durgatibhayat /
prakasitam tvaya sutram gambhiram buddhadaksinam //

aham hi pascime kale nirvrte tvayi nayake /
idam sutram prakasisye hitaya sarvapraninam //

iti /



atha brahma sahampatirbhagavantam gathabhiradhyabhasata /

namo 'stu te buddha mahanubhava prakasitam sutramidam tvaya subham
/ (asv 136) parinirvrtasya tava lokanayaka raksam karisyami ha
sutraratne //

atha catvaro maharaja bhagavantam gathabhiradhyabhasanta /

aho suramyam varasutraratnam prakasitam idrsa pascakale /
..................sutraratnam prakasitam pasyati pascakale //

sugatana vai lokavinayakanam aham hi dharisyam sutraratnam /
raksam karisyamyaha sutraratnam imavocadbhagavanattamana //

sa ca sarvavati parsadbhagavato bhasitamabhyanandat /

ajitasenavyakarananirdeso nama mahayanasutram samaptam //

deyadharmoyam balosimhena sardha bharyajajatitrana sardham
matapitroh paramaduskartroh sardham ksiniena akhilotiena
disotajaja mangali....... utrayannagarvidotiena
vatrari-khusoti-khusogotiena sardham sarvasattvaih sarva......
bhiryatra punya tadbha...... sarvasattvanamanuttarah...... sardham
paramakalyanamitrasthirabandhuena / lisvitamidam pustakam
dharmabhanakanarendradattena /

— Ajitasenavyakarana (Academic edition — see source file header)


